
Komisaun A PN prepara ona kalendariu diskusaun ba
Esbosu Lei Anti-Korrupsaun

Iha Kuarta-feira, 05 Fevereiru 2020, liuhosi reuniaun Komisaun A, membru deputadu sira hosi
Komisaun A haree, diskute no prepara kalendariu ba diskusaun esbosu lei sira ne’ebé pendente
inklui kontinua halo diskusaun ba esbosu Lei Anti Korrupsaun (LAK).

Distintu deputadu Adriano do Nascimento hosi bankada PD, iha reuniaun ne’e sujere atu halo
uluk diskusaun Lei Anti-Korrupsaun tanba konsidera Lei Poder Lokal ne’e hanesan lei foun iha
lejizlatura ida ne’e nian. Prezidente Komisaun A distinta deputada Carmelita Caetano Moniz
hateten la’6s lakohi halo diskusaun ba Lei Anti Korupsaun maibé Lei Anti-Korrupsaun ne’e iha
ona kalendariu no sei diskute fali iha primeira semana fulan Abril 2020. Prezidente Komisaun A
salienta tan katak atu halo diskusaun ba Lei Anti Korrupsaun ne’e bele halo iha fulan ida ne’e
maibé la iha asesor ida atu akompafa tanba asesér Komisaun A sei foti nia lisensa.

“JSMP apresia tebes esforsu Komisaun A nian atu bele hamoris filafali lei sira ne’ebé kaduka
tiha iha lejizlatura sira uluk nian hodi bele diskute no aprova iha lejizlatura ida ne’e. Mezmu
nune’e, JSMP sujere atu Komisaun A bele tau iha prioriedade uluk mak ezbosu LAK. Tanba
LAK nu’udar elementu importante ida ne’ebé bele kompleta Kodigu Penal no lei espesifiku
relevante sira seluk no bele f6 kbiit liutdn ba CAC no MP atu hala’o sira-nia serbisu ho efetivu
liutan iha kazu korrupsaun nian, partikularmente kazu sira ne’ebé envolve pesoa koletiva ka
juridika,” dehan Diretor Interinu, Casimiro dos Santos.

Prezidente Komisaun A salienta katak LAK sei inklui kapitulu foun kona-ba “prevensaun” no
“deklarasaun rikusoin” tanba ne’e presiza analiza kle’an enkuantu asesor ida de’it ne’ebé la fasil.
Maibé Komisaun A sei esforsu nafatin atu produs lei ne’e ho kualidade.

JSMP apresia ho inisativa Komisaun A PN atu inklui “prevensaun” no “deklarasaun rikusoin”
iha LAK tanba atu kombate korrupsaun la’os de’it kona-ba kastigu maibé oinsa halo prevensaun
antes ba aktu sira ne’ebé bele hamosu indikasaun no lori ba korrupsaun.

Tinan barak JSMP halo advokasia ba kriasaun Lei Anti-Korrupsaun no iha tinan 2019, JSMP
hola parte iha prosesu audiénsia publiku ne’ebé halo husi Komisaun A hodi 6 JSMP nia hanoin
no observasaun sira relasiona ho Projeitu Lei Anti Korrupsaun. Tha tinan 2019 ne’e més JSMP
entrega JSMP nia paraser rua ba iha Komisaun A, primeiru kona-ba “ Projetu Lei Anti

Korruspaun® no segundu kona-ba Testu Substitutivu Projeitu Lei Anti-korrupsaun ka Lei ba
Krime sira Korrupsaun®.

Hanesan sita ona iha JSMP nia paraser, JSMP rekomenda atu prevee pesoa koletiva iha LAK
tanba pesoa koletiva barak mak pratika aktu ligadu ho korrupsaun iha harii, rejista, perfil,
konkursu pubiku, kontratu, konstrusaun, akizisaun material, supervizaun no verifikasaun ne’ebé
ligadu ho ajénsia no autoridade sira Estadu nian, nsst. Ne’e duni, JSMP hanoin, Lei Anti-
Korrupsaun presiza mos prevee no regula kona-ba kestaun sira ne’e hodi bele f6 solusaun ba
problema sira ne’e, no antesipa risku ka prejuizu sira ne’ebé boot liu ba Estadu iha futuru.

Iha ikus, JSMP nafatin rekomenda atu LAK presiza dezenvolve no define halo didi’ak atu nune’e
bele produs lei ida ne’ebé forte hodi bele haforsa politika nasiondl ba kombate korrupsaun,
haforsa mos setdr justisa nia serbisu no iha ikus liu bele salvaguarda rikusoin povu no nasaun
nian.

Atu hetan informasaun liutan favor kontaktu direitamente:

Casimiro dos Santos
Diret6r Interinu JSMP
E-mail: santos.cas76@gmail.com | casimiro@jsmp.tl

